
					এই পাতাটির মুদ্রণ সংশোধন করা প্রয়োজন। 
রাজসিংহ
আমি সত্যবাদী হইয়া মিথ্যা প্রবণ8না করিয়াছি। আমি বাদশাহের নেমক খাইয়া নেমকহারামী করিয়াছি। আমি মাতু্যযন্ত্রণার অধিক কষ্ট পাইতেছি। আমার আর কোন পরিস্কারে সাধ নাই। আমি কেবল এক পরস্কার আপনার নিকট ভিক্ষা করি। আমাকে তোপের মাখে রাখিয়া উড়াইয়া দিবার আদেশ করান। আমার আর বাঁচিবার ইচ্ছা নাই।”
রাজসিংহ বিস্মিত হইয়া বলিলেন, “যদি এ কাজে তোমার এতই কম্পট, তবে এমন কাজ কেন করিলে ? আমাকে জানাইলে না কেন ? আমি অন্য লোক নিযন্ত করিতাম। আমি কাহাকেও এতদর মনঃপীড়া দিতে চাহি না।”
মবারক, মাণিকলালকে দেখাইয়া দিয়া বলিল, “এই মহাত্মা আমার জীবন দান করিয়াছিলেন। ইহার নিতান্ত অনরোধ যে, আমি এই কাৰ্য্য সিদ্ধ করি। আমি নহিলেও এ কাজ সিদ্ধ হইত না ; কেন না, মোগল ভিন্ন হিন্দকে মোগলেরা বিশ্ববাস করিত না। আমি ইহা অস্বীকার করিলে অকৃতজ্ঞতা পাপে পড়িতাম । তাই এ কাজ করিয়াছি। এক্ষণে এ প্রাণ আর রক্ষা করিব না স্থির করিয়াছি। আমাকে তোপের ম্যুখে উড়াইয়া দিতে আদেশ করন। অথবা আমাকে বধিয়া বাদশাহের নিকটে পাঠাইয়া দিন, অথবা অনািমতি দিন যে, আমি যে প্রকারে পারি, মোগল সেনামধ্যে প্রবিন্ডট হইয়া, আপনার সঙ্গে যাদ্ধ করিয়া প্রাণত্যাগ করি।” রাজসিংহ অত্যন্ত সন্তুস্ট হইলেন। বলিলেন, “কাল তোমাকে আমি মোগল সেনায় প্রবেশের অনমতি দিব। আর একদিন মাত্র থােক। আমার কেবল এক্ষণে একটা কথা জিজ্ঞাস্য আছে। ঔরঙ্গজেব তোমাকে বধ করিয়াছিলেন কেন ?
মবারক । তাহা মহারাজের সাক্ষাৎ বক্তব্য নহে । রাজসিংহ। মাণিকল্যালের সাক্ষাৎ ? মবারক। বলিয়াছি। রাজসিংহ। আর একদিন অপেক্ষা কর । এই বলিয়া রাজসিংহ মবারককে বিদায় দিলেন । তার পর, মাণিকলাল মবারককে নিভৃতে লইয়া গিয়া জিজ্ঞাসা করিলেন, “সাহেব ! যদি আপনার মরিবার ইচ্ছা, তবে শাহজাদীকে ধরিতে আমাকে অননুরোধ করিয়াছিলেন কেন ?”
মবারক বলিল, “ভুল ! সিংহজী ভুল! আমি আর শাহজাদী লইয়া কি করিব ? মনে করিয়াছিলাম বটে যে, যে শয়তানী আমার ভালবাসার বিনিময়ে আমাকে কালসাপের বিষাদন্তে সমপণ করিয়া মারিয়াছিল, তাহাকে তাহার কম্পেমার প্রতিফল দিব। কিন্তু মানষ যাহা আজি চাহে, কাল তাহার ইচ্ছা থাকে না। আমি এখন মরিব নিশ্চয় করিয়াছি—এখন আর শাহজাদী প্রতিফল পাইল না পাইল, তাহাতে আমার কি ? আমি আর কিছই দেখিতে আসিব না।”
মাণিকলাল। জেব-উন্নিসাকে রাখিতে যদি আপনি অনািমতি না করেন, তবে আমি বাদশাহের নিকট কিছর ঘষা লইয়া তাহাকে ছাড়িয়া দিই।
মবারক । আর একবার তাহাকে আমার দেখিতে ইচ্ছা আছে। একবার জিজ্ঞাসা করিবার ইচ্ছা আছে যে, জগতে ধম্পমাধ্যমে তাহার কিছ, বিশবাস আছে কি না ? একবার শনিবার ইচ্ছা আছে যে, সে আমায় দেখিয়া কি বলে ? একবার জানিবার ইচ্ছা আছে যে, আমাকে দেখিয়া সে কি করে ?
মাণিকলাল। তবে আপনি এখনও তাহার প্রতি অনরন্ত ? মবারক। কিছমাত্র না। একবার দেখিব মাত্র । আপনার কাছে এই পয্যন্ত ভিক্ষা।

	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

